গণপ্রজাতন্ত্রী বাংলাদশে সরকার
তথ্য অধদফতির
বাংলাদশে সচবালিয়
ঢাকা।
সংবাদ গতিধারা
ঢাকা, সোমবার ২৮ সেপ্টেম্বর ২০১৫, ১৩ আশ্বিন ১৪২২

আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :

ত্যাগের মহিমায় উদ্ভাসিত ঈদুল আজহা উদযাপন

- চীনের প্রেসিডেন্ট এবং ভারতের প্রধানমন্ত্রীর সঙ্গে বৈঠক 

-মিনায় পদদলনে নিহত ৭৬৯, আহত ৯৩৪ জন

: মন্ত্রিসভা কমিটির উপর আস্থা রাখতে শিক্ষামন্ত্রীর অনুরোধ

১।
ত্যাগের মহিমায় উদ্ভাসিত ঈদুল আজহা উদযাপন

মহান ত্যাগের মহিমায় উদ্ভাসিত হয়ে মুসলিম উম্মাহর শান্তি কামনা করে যথাযোগ্য ধর্মীয় ভাব গাম্ভীর্যের মধ্য দিয়ে সারাদেশে গত ২৫ সেপ্টেম্বর শুক্রবার পবিত্র ঈদুল আজহা উদযাপিত হয়েছে। মহান আল্লাহর সন্তুষ্টি লাভের উদ্দেশ্যে পশু কোরবানির মধ্য দিয়ে দেশের মুসলিম সম্প্রদায় তাদের অন্যতম প্রধান ধর্মীয় উৎসব ঈদুল আজহা উদযাপন করেছেন। ঢাকায় ঈদের প্রধান জামাত অনুষ্ঠিত হয় সকাল আটটায় সুপ্রিম কোর্ট প্রাঙ্গণে জাতীয় ঈদগাহ ময়দানে। রাষ্ট্রপতি মো. আবদুল হামিদ সর্বস্তরের মানুষের সঙ্গে সেখানে ঈদের নামাজ আদায় করেন। জাতীয় ঈদগাহের প্রধান জামাতে মন্ত্রিসভার সদস্যবৃন্দ, সুপ্রিম কোর্টের বিচারকগণ, সংসদ সদস্যগণ, সিনিয়র রাজনৈতিক নেতৃবৃন্দ, সরকারের ঊর্ধ্বতন কর্মকর্তাবৃন্দ এবং বিভিন্ন মুসলিম দেশের কূটনীতিকসহ সর্বস্তরের হাজার হাজার মানুষ উৎসব আমেজে সেখানে নামাজ আদায় করেন। নামাজ শেষে রাষ্ট্রপতি উপস্থিত সকলের সঙ্গে ঈদ শুভেচ্ছা বিনিময় করেন। সূত্র-ইত্তেফাক (পৃ.১,ক.১), জনকণ্ঠ (পৃ.১,ক.৫), ডেইলি অবজারভার (পৃ.৯,ক.৬), ডেইলি সান (শেষ পৃ.,ক.৮)।
২।
ধর্ম নিয়ে কেউ যেন ফায়দা লুটতে না পারে : রাষ্ট্রপতি 

ধর্মের নাম ব্যবহার করে কেউ যাতে ‘ফায়দা লুটতে না পারে’ সেজন্য সজাগ থাকতে সবার প্রতি আহ্বান জানিয়েছেন রাষ্ট্রপতি মো. আবদুল হামিদ। গত ২৫ সেপ্টেম্বর শুক্রবার বঙ্গভবনে ঈদুল আজহার শুভেচ্ছা বিনিময় অনুষ্ঠানে রাষ্ট্রপতি বলেন, ‘ত্যাগের মনোভাবকে প্রসারিত করতে হবে আমাদের কর্ম ও চিন্তায়। ধর্মকে ব্যবহার করে কেউ  যাতে কোনো অশুভ ফায়দা লুটতে না পারে সে ব্যাপারে সবাইকে সজাগ থাকতে হবে।’ বাংলাদেশের সাম্প্রদায়িক সম্প্রীতির ঐতিহ্যকে জাতীয় উন্নয়ন ত্বরান্বিত করার কাজে লাগানোরও আহ্বান জানান রাষ্ট্রপতি। সূত্র-যায়যায়দিন (পৃ.৩,ক.৫), প্রথম আলো (পৃ.২,ক.৭)।
৩।
আইটিইউ পুরস্কার তরুণদের উৎসর্গ করলেন প্রধানমন্ত্রী

তথ্য প্রযুক্তিতে অগ্রগতির স্বীকৃতি হিসেবে আন্তর্জাতিক টেলিযোগাযোগ সংস্থার (আইটিইউ) আইসিটি টেকসই উন্নয়ন পুরস্কার গ্রহণ করে এই সম্মান দেশের তরুণদের উৎসর্গ করেছেন বাংলাদেশের প্রধানমন্ত্রী শেখ হাসিনা। তিনি বলেছেন, ‘তথ্যপ্রযুক্তি আমাদের কাছে আর স্বপ্ন নয়, বাস্তবতা। আমরা তথ্যপ্রযুক্তির সেবা প্রত্যেকের কাছে পৌঁছে দিয়েছি, যাতে কেউ পিছিয়ে না থাকে।’ আইটিইউর দেড় শ’ বছর পূর্তি উপলক্ষে নিউইয়র্কে জাতিসংঘ সদর দফতরে গত ২৬ সেপ্টেম্বর শনিবার সন্ধ্যায় এক বর্ণাঢ্য অনুষ্ঠানে প্রধানমন্ত্রী শেখ হাসিনার হাতে এই পুরস্কার তুলে দেন সংস্থার মহাসচিব হাউলিন ঝাও। সূত্র-জনকণ্ঠ (পৃ.১,ক.৪), সমকাল (পৃ.১,ক.২), নিউ নেশন (শেষ পৃ.,ক.৮), ডেইলি সান (পৃ.১,ক.৭)। ডেইলি অবজারভার এ বিষয়ে লিড নিউজ ছেপেছে। 
৪।
ধর্মান্ধরা বাংলাদেশে মেয়েদের শিক্ষায় বাধা নয় : কলাম্বিয়া বিশ্ববিদ্যালয়ে প্রধানমন্ত্রী 

- চীনের প্রেসিডেন্ট এবং ভারতের প্রধানমন্ত্রীর সঙ্গে বৈঠক 

প্রধানমন্ত্রী শেখ হাসিনা বলেছেন, ধর্মান্ধরা বাংলাদেশে মেয়েদের শিক্ষা লাভের ক্ষেত্রে কোনো বাধা হবে না। মৌলবাদী শক্তি একসময় মেয়েদের শিক্ষার বিরোধিতা করতো। সে সময় গত হওয়ায় আমরা এখন চ্যালেঞ্জ কাটিয়ে উঠেছি। তিনি বলেন, আমরা বিশ্বাস করি যে, শিক্ষা জাতির জন্য একটি গুরুত্বপূর্ণ চ্যালেঞ্জ। আমরা যদি মেয়েদের শিক্ষা দিতে এবং অর্থনৈতিক স্বাধীনতা অর্জনে সক্ষম করে তুলতে পারি, তাহলে তারা অনেক চ্যালেঞ্জ মোকাবিলা করতে পারবে। গত ২৫ সেপ্টেম্বর শুক্রবার নিউইয়র্কের কলাম্বিয়া বিশ্ববিদ্যালয়ে ওয়ার্ল্ড লিডার্স ফোরামে ‘গার্লস লিড দ্য ওয়ে’ শীর্ষক বক্তৃতায় এসব কথা বলেন প্রধানমন্ত্রী শেখ হাসিনা। সূত্র-ইনকিলাব (পৃ.১,ক.৭), সংবাদ (শেষ পৃ.,ক.৬), ডেইলি সান (পৃ.৩,ক.২)।

প্রধানমন্ত্রী শেখ হাসিনা গত ২৬ সেপ্টেম্বর শনিবার যুক্তরাষ্ট্রের নিউইয়র্কে হোটেল ওয়াল্ডর্ফ এস্টোরিয়ায় চীনা প্রেসিডেন্ট শি জিনপিং এর সঙ্গে দ্বিপাক্ষিক বৈঠক করেন। এর আগে গত ২৪ সেপ্টেম্বর বৃহস্পতিবার যুক্তরাষ্ট্রের নিউইয়র্কে হোটেল ওয়ালডর্ফ অ্যাস্টোরিয়ায় ভারতের প্রধানমন্ত্রী নরেন্দ্র মোদির সঙ্গেও বৈঠক করেন। সূত্র-ইনকিলাব (পৃ.১,ক.৭), সংবাদ (শেষ পৃ.,ক.৪), ইন্ডিপেনডেন্ট (পৃ.১,ক.১)।
৫।
৯৮ বাংলাদেশি হাজি এখনো নিখোঁজ

-মিনায় পদদলনে নিহত ৭৬৯, আহত ৯৩৪ জন

মিনায় পদদলনে নিহতদের মধ্যে কতজন বাংলাদেশি রয়েছেন সে বিষয়ে সুস্পষ্টভাবে কিছু জানাতে না পারলেও এখন পর্যন্ত ৯৮ জন বাংলাদেশি হাজি নিখোঁজ রয়েছেন বলে জানিয়েছে সৌদি আরবের বাংলাদেশ দূতাবাস। এর মধ্যে আল নূর হাসপাতাল কর্তৃপক্ষ ৬৫০ জন নিহতের ছবিসহ একটি তালিকা প্রকাশ করেছে। এই তালিকায় তিনজন বাংলাদেশির নাম রয়েছে। বাংলাদেশ দূতাবাসের হজ কর্মকর্তা বলেন, দূতাবাসে এ পর্যন্ত ১২৮ জনকে খুঁজে না পাওয়ার অভিযোগ এসেছে। তবে এর মধ্যে ৩০ জনকে আমরা খুঁজে পেয়েছি; তারা ভালো আছেন। আর ৯৮ জনের কোনো তথ্য গতকাল ২৭ সেপ্টেম্বর রোববার পর্যন্ত পাওয়া যায়নি। গত ২৪ সেপ্টেম্বর বৃহস্পতিবার বাংলাদেশ সময় বেলা ১২টায় মিনায় ‘শয়তানের স্তম্ভে’ পাথর ছুড়তে যাওয়ার পথে পদদলনে এ পর্যন্ত ৭৬৯ জন নিহত হওয়ার কথা জানিয়েছেন সৌদি আরব। তাদের মধ্যে কোন দেশের কতজন আছেন, সে তথ্য এখনো প্রকাশ করেনি দেশটি। সূত্র-ইত্তেফাক, প্রথম আলো, জনকণ্ঠ, যায়যায়দিন, ডেইলি স্টার, ইন্ডিপেনডেন্ট, ডেইলি সান, নিউ নেশন, নিউ এজসহ অধিকাংশ দৈনিক এ বিষয়ে লিড নিউজ ছেপেছে। 
৬।
জঙ্গি উত্থানের আশঙ্কা নেই : বাণিজ্যমন্ত্রী

বাণিজ্যমন্ত্রী তোফায়েল আহমেদ বলেছেন, অস্ট্রেলিয়া ক্রিকেট দল যে জঙ্গি হামলার আশঙ্কা  করেছে, তা দুঃখজনক। দেশে জঙ্গি উত্থানের কোনো আশঙ্কা নেই। গতকাল ২৭ সেপ্টেম্বর রোববার সচিবালয়ে সাংবাদিকদের সঙ্গে আলাপকালে বাণিজ্যমন্ত্রী এসব কথা বলেন। বাণিজ্যমন্ত্রী বলেন, বাংলাদেশে জঙ্গি  তৎপরতা নেই। মন্ত্রী বলেন, ঈদে আইনশৃঙ্খলা পরিস্থিতি স্বাভাবিক ছিল। কোরবানির পশুর অভাব হয়নি। সুতরাং সবকিছু ভালো গেছে। আমি বাণিজ্য মন্ত্রণালয়ের দায়িত্ব নেওয়ার পর সব সময় দ্রব্যমূল্য মানুষের ক্রয়ক্ষমতার মধ্যে ছিল। শুধু পেঁয়াজের দাম একটু বেশি ছিল। সেটা আন্তর্জাতিক বাজারে বেশি থাকার কারণে। তাও শেষ মুহূর্তে পেঁয়াজের দাম স্বাভাবিক অবস্থায় এনেছি। সূত্র-যায়যায়দিন (পৃ.৩,ক.৭), নিউ নেশন (পৃ.১,ক.৭)।
৭।
ভর্তি পরীক্ষা বর্জন ও লাগাতার কর্মবিরতির পরিকল্পনা : বিশ্ববিদ্যালয় শিক্ষকদের আন্দোলন 

: মন্ত্রিসভা কমিটির উপর আস্থা রাখতে শিক্ষামন্ত্রীর অনুরোধ

অক্টোবরের দ্বিতীয় সপ্তাহে পুনরায় আন্দোলনে নামছেন বিশ্ববিদ্যালয়ের শিক্ষকরা। এই দফার আন্দোলনে ভর্তি পরীক্ষা বর্জন করে বিশ্ববিদ্যালয় পুরোপুরি অচল করে দেওয়ার পরিকল্পনা রয়েছে। দাবি আদায় না হওয়া পর্যন্ত তারা এই কর্মসূচি পালন করবেন। বিশ্ববিদ্যালয় শিক্ষক সমিতি ফেডারেশনের দায়িত্বশীল সূত্রে এমন তথ্য জানা গেছে। দাবি-দাওয়া আদায় না হলে ঈদের পর বিশ্ববিদ্যালয় শিক্ষকরা পুনরায় আন্দোলনে নামবেন-আগে থেকেই এমন ঘোষণা ছিল। এ পরিস্থিতিতে ঈদের পর প্রথম কর্মদিবসে শিক্ষামন্ত্রী নুরুল ইসলাম নাহিদ বেতন ও পদমর্যাদা ইস্যুতে বিশ্ববিদ্যালয়ের শিক্ষকদের মন্ত্রিসভা কমিটির ওপর আস্থা রাখার অনুরোধ জানান। সূত্র-যুগান্তর (পৃ.১,ক.৭), প্রথম আলো (পৃ.১,ক.৭), সমকাল (পৃ.২,ক.৫), ডেইলি সান (পৃ.১,ক.৩)।
৮।
অস্ট্রেলিয়া ক্রিকেট বোর্ডের অভিযোগ ভিত্তিহীন : স্বরাষ্ট্রমন্ত্রী

হামলার আশঙ্কায় বাংলাদেশ সফর স্থগিত করা অস্ট্রেলিয়া ক্রিকেট বোর্ডের অভিযোগ ভিত্তিহীন বলে দাবি করেছেন স্বরাষ্ট্রমন্ত্রী আসাদুজ্জামান খান কামাল। গতকাল ২৭ সেপ্টেম্বর রোববার সচিবালয়ে সাংবাদিকদের প্রতিক্রিয়া জানাতে গিয়ে তিনি বলেন, এটা আফগানিস্তান-পাকিস্তান নয়। আসাদুজ্জামান খান বলেন, আশা করি, বাংলাদেশে পাঠানো অস্ট্রেলিয়ার নিরাপত্তা বিশেষজ্ঞরা তাদের এ অমূলক আশঙ্কার বিষয়টি খতিয়ে দেখবেন এবং তাদের সিদ্ধান্ত পরিবর্তন করবেন। বাংলাদেশে কখনো আফগানিস্তান ও পাকিস্তানের মতো জঙ্গি হামলা হয়নি। এর আগে নিউজিল্যান্ড, দক্ষিণ আফ্রিকাসহ অনেক দেশ আমাদের এখানে সফর করে গেছে। কোনো সমস্যা হয়নি। তাই অস্ট্রেলিয়ার এ আশঙ্কা সম্পূর্ণ ভিত্তিহীন-দাবি মন্ত্রীর। সূত্র-ইনকিলাব (পৃ.১,ক.১), ইত্তেফাক (পৃ.১,ক.১), ইন্ডিপেনডেন্ট (পৃ.১,ক.৬), নিউ নেশন (পৃ.১,ক.৭)।
৯।
বাংলাদেশ উন্নয়নে চমৎকার অগ্রগতি করেছে : তথ্যমন্ত্রী

তথ্যমন্ত্রী ও জাতীয় সমাজতান্ত্রিক দল জাসদ সভাপতি হাসানুল হক ইনু বলেছেন, প্রধানমন্ত্রী শেখ হাসিনার নেতৃত্বে বাংলাদেশ উন্নয়নে চমৎকার অগ্রগতি সাধন করেছে। তিনি বলেন, বাংলাদেশের এই অগ্রগতির জন্য একদিকে আন্তর্জাতিক মহল প্রধানমন্ত্রী শেখ হাসিনার প্রশংসা করছেন, অন্যদিকে হঠাৎ তড়িঘড়ি করে বেগম জিয়া নির্বাচন দাবি করছেন। গতকাল ২৭ সেপ্টেম্বর রোববার বেলা ১১টায় কুষ্টিয়া সার্কিট হাউসে দলীয় নেতাকর্মীদের সঙ্গে মতবিনিময়কালে তথ্যমন্ত্রী এসব কথা বলেন। সূত্র-যায়যায়দিন (পৃ.১৫,ক.৪), ইত্তেফাক (শেষ পৃ.,ক.৮), ইনকিলাব (শেষ পৃ.,ক.৪), ইন্ডিপেনডেন্ট (পৃ.১৫,ক.৪), ডেইলি অবজারভার (পৃ.১১,ক.৬)।
১০।
বিশ্বশান্তি রক্ষায় প্রশংসনীয় অবদান রাখছে বাংলাদেশ : সিআরআই এর প্রতিবেদন

শান্তিপ্রিয় দেশ হিসেবে বাংলাদেশ ১৯৮৮ সাল থেকে জাতিসংঘের অধীনে বিশ্ব শান্তি রক্ষায় প্রশংসনীয় অবদান রেখে চলেছে। বাংলাদেশি শান্তিরক্ষীরা সর্বোচ্চ পেশাদারী মনোভাব, সাহসিকতা, নিষ্ঠা ও আন্তরিকতার মাধ্যমে বিশ্বব্যাপী প্রশংসা অর্জন করেছে। সরকারের ইতিবাচক পদক্ষেপের ফলে জাতিসংঘ শান্তি রক্ষা  মিশনে শান্তিরক্ষী পাঠানোর দিকে থেকেও শীর্ষে রয়েছে। বর্তমানে বাংলাদেশের ৯৩৯৮ জন শান্তিরক্ষী নিয়োজিত রয়েছেন। এছাড়া ২০৫ নারী পুলিশ বিশ্ব শান্তিরক্ষায় কাজ করছে। গবেষণা প্রতিষ্ঠান সেন্টার ফর রিসার্চ অ্যান্ড ইনফরমেশন (সিআরআই) এর এক প্রতিবেদনে এ তথ্য জানানো হয়েছে। সূত্র-ইত্তেফাক (পৃ.১৯, ক.৭), সমকাল (শেষ পৃ.,ক.৫)।
১১।
মানিলন্ডারিং প্রতিরোধে মানিচেঞ্জার প্রতিষ্ঠানগুলোর নিজস্ব নীতিমালা থাকতে হবে 

: বাংলাদেশ ব্যাংকের প্রজ্ঞাপন

মানিলন্ডারিং প্রতিরোধে মানিচেঞ্জার প্রতিষ্ঠানগুলোর জন্য নতুন নির্দেশনা দেওয়া হয়েছে। মানিলন্ডারিং প্রতিরোধ আইন, ২০১২ এবং সন্ত্রাস বিরোধী আইন অনুযায়ী এসব নির্দেশনা পালন করতে মানিচেঞ্জার প্রতিষ্ঠানগুলোর উদ্দেশ্যে সম্প্রতি এ নির্দেশনা দিয়ে প্রজ্ঞাপন জারি করে কেন্দ্রীয় ব্যাংকের বাংলাদেশ ফাইন্যান্সিয়াল ইন্টেলিজেন্স ইউনিট (বিএফআইইউ)। সূত্র-ইত্তেফাক (পৃ.১৮,ক.৬), সংবাদ (পৃ.১৪,ক.৩), সমকাল (পৃ.১০,ক.২)।
১২।
ফিরতি হজ ফ্লাইট শুরু 

হজ শেষে দেশে ফিরতে শুরু করেছেন হাজিরা। গতকাল ২৭ সেপ্টেম্বর রোববার থেকে ফিরতি হজ ফ্লাইট শুরু হয়েছে। বিকাল সাড়ে ৫টায় সৌদি আরব থেকে ৩০৫ জন হাজি নিয়ে সৌদি এরাবিয়ান এয়ারলাইন্সের ফিরতি প্রথম ফ্লাইটটি হযরত শাহজালাল আন্তর্জাতিক বিমানবন্দরে অবতরণ করে। সূত্র-ইত্তেফাক (শেষ পৃ.,ক.১), জনকণ্ঠ (পৃ.১,ক.৭), সংবাদ (পৃ.১,ক.১), ডেইলি স্টার (শেষ পৃ.,ক.৮), নিউ নেশন (শেষ পৃ.,ক.৫)।
সম্পাদকীয়
ক.
প্রথম আলো, ইত্তেফাক, যুগান্তর, সংবাদ, সমকাল, ইনকিলাব, ডেইলি স্টার, ডেইলি সান, ডেইলি অবজারভার : সৌদি আরবের মিনায় মর্মান্তিক দুর্ঘটনায় গভীর শোক ও সমবেদনা জানিয়ে ভবিষ্যতে এ ধরনের মর্মান্তিক ঘটনার পুনরাবৃত্তি রোধে সার্বিক ব্যবস্থাপনা আরও সুষ্ঠু ও নিরাপদ করার উদ্যোগ নেওয়ার ওপর গুরুত্বারোপ; 

খ.
ইত্তেফাক, ডেইলি স্টার : কোরবানির বর্জ্য ব্যবস্থাপনায় দুই সিটি কর্পোরেশনের সাফল্য তুলে ধরে ভবিষ্যতেও কাজের এই ধারাটি অব্যাহত থাকার প্রত্যাশা; 

গ.
সংবাদ : রেলে কোচ ক্রয়ের প্রকল্পগুলো গ্রহণ করে আবার বাতিল করার রেলওয়ের তুঘলকি সিদ্ধান্তের ব্যাপারে তদন্ত করে দেখার সুপারিশ; 

ঘ.
জনকণ্ঠ : পাট শিল্পকে বাঁচিয়ে রাখতে এর বহুমুখী ব্যবহারের পথ সম্প্রসারিত করার আহ্বান; 

ঙ.
ইনকিলাব, নিউ নেশন : জঙ্গি হামলার আশঙ্কায় অস্ট্রেলিয়া ক্রিকেট দলের বাংলাদেশ সফর স্থগিত হওয়ার বিষয়টি সরকারকে রাজনৈতিকভাবে সমাধানের উদ্যোগ নেওয়ার আহ্বান;

চ.
সমকাল : অবৈধ বিলবোর্ড সরিয়ে নির্দিষ্ট কিছু স্থানে এলইডি বিলবোর্ড স্থাপন করা হলে ব্যবসায়ীরা দীর্ঘমেয়াদে লাভবান হবেন বলে আশা প্রকাশ; 

ছ.
ইন্ডিপেনডেন্ট : পর্যটন ব্যবসায় আরো সাফল্য পেতে পর্যটন খাতে ব্যবসায়ীদের টেক্স হলিডে সহ নানাবিধ ইনসেনটিভ প্রদানের উদ্যোগ নেওয়ার ওপর গুরুত্বারোপ;

জ.
নিউ নেশন, ভোরের কাগজ : ঈদ পরবর্তী কর্মস্থলে ফেরা নির্বিঘœ করতে সড়কপথে সার্বিক সতর্কতা ও নজরদারি নিশ্চিত করার সুপারিশ; 

ঝ.
নিউ এজ : নির্মাণকাজে শ্রমিকদের নিরাপত্তার বিষয়সহ সবধরনের শিল্প কারখানায় কর্মস্থলে নিরাপত্তার ব্যাপারে সরকারকে কঠোরভাবে মনিটরিং ব্যবস্থা জোরদার করাসহ কর্মস্থলের নিরাপত্তা আইন ভঙ্গকারীদের বিরুদ্ধে আইনি ব্যবস্থা জোরদার করার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

ইত্তেফাক পত্রিকায় প্রকাশিত কলামে সহ¯্রাব্দ উন্নয়ন লক্ষ্যমাত্রা অর্জনের সফলতা-ব্যর্থতার অভিজ্ঞতাই ভবিষ্যৎ উন্নয়নের দিক নির্দেশক এবং ভিত্তি হয়ে থাকবে বলে উল্লেখ করা হয়েছে।
নিবন্ধ ও ফিচার

প্রথম আলো পত্রিকায় প্রকাশিত ‘শিক্ষক, শিক্ষা এবং ভবিষ্যৎ প্রজন্ম’ শিরোনামের নিবন্ধে গোলাম ফারুক শিক্ষকদের বেতন-মান-মর্যাদা বাড়াতেই হবে, যেন শিক্ষকরা মনপ্রাণ দিয়ে ভবিষ্যৎ প্রজন্ম গড়ে তোলার সুযোগ ও প্রণোদনা পান বলে অভিমত প্রকাশ করেছেন।  

